
	લેનાર બીજાનું શું થયું તે જોવા ક્યારે ઊભું રહે છે?

(ચામર)






હોડિમાંથી રત્ન એ ઝુંટાવિ રંગિણી નદી,

ચાલિ ને લઈ પછાડિ હોડિ મૂકિ ડૂબતી;

રંગિણી કનેથિ ખેંચિ મેં ન જોયું તે ભણી,

મારિ વૃત્તિ તે ગણે શું જાય જે મને લુંટી? ૬૮.






એવી લુંટાયાની અવસ્થામાં હું આવ્યો છું ? આજ હું એ કાંઇ નવો કજ ભાવ અનુભવું છું ! પેલું  દ્વાર મારે માટે ઉઘડ્યું મારે જવું જ પડશે.



(વંશસ્થ)







ન જાણું મારું મુકિ જાઉં શું અહીં,

ન જાણું મારું લઇ જાઉં સાથ શું;

બહાર આવી ઉરવૃત્તિઓ બહુ,

સમેટિ જાણું નહિં તે હું આ ઘડી. ૬૯






[દ્વારમાં થઈ કોટ બહાર જાય છે.] 
 











પ્રવેશ ૨ જો 

[જગદીપ અને દુર્ગેશ વાતો કરતા પ્રવેશ કરે છે. ]







	દુર્ગેશ :
	તે પછી તમે એને દીઠી જ નથી?



	જગદીપ :
	ફક્ત એકવાર દીઠી છે. હોડીનો એ અકસ્માત બન્યો તે દિવસે હું કોટ બહાર આવ્યો,  પછી તરત નદી પરનો ઝૂલતો ઝાંપો તૂટ્યો હતો ત્યાંથી સાંધી લેવામાં આવ્યો. સાંજ સુધી હું ત્યાં રહ્યો, પણ કોઈ જણાયું નહિ. જે ચંબેલીના છોડ આગળથી હોડી પ્રથમ  ડૂબતી મારી નજરે પડી હતી ત્યાં બીજે દિવસે સવારે મોટો મગરમચ્છ મરેલો પડ્યો હતો. તે જોવા એ યુવતી પરિચારિકાઓ સાથે બહાર આવી હતી. આઘેથી તેમને જોઈ તેમને



અંક છઠ્ઠો
૧૧૯

